



HOËRSKOOL XXXXXXXXXXXX
TERME EN VOORWAARDES
vir

DIE GEBRUIK VAN REKENAARFASILITEITE EN INTERNETVOORREGTE 
By Hoërskool XXXXXXXXXXXXX is toegang tot rekenaars en die Internet aan al ons personeel en leerders vir opvoedkundige doeleindes beskikbaar.  
Optimale gebruik van die Internet en ander IKT-hulpbronne wat deur die skool voorsien word, is afhanklik van die behoorlike uitvoering van die riglyne vir aanvaarbare gebruik, deur beide personeel en leerders. Daar word van personeel en leerders verwag om by die riglyne vir aanvaarbare gebruik, soos deur die toepaslike skoolstrukture bepaal, te hou. Die riglyne wat hier verskaf word, is om jou bewus te maak van jou verantwoordelikhede en om jou aanspreeklik te hou vir jou dade.
In die algemeen vereis dit effektiewe, etiese en wettige gebruik van alle netwerkhulpbronne. As enige gebruiker hierdie voorwaardes skend, word die voorreg herroep en kan toekomstige toegang geweier word. Die handtekeninge aan die einde van die dokument is bindend en dui aan dat die ondergetekendes, die terme en voorwaardes deeglik gelees het en dat hulle die betekenis daarvan verstaan.
SKOOL SE REKENAARS EN INTERNETTOEGANG: TERME EN VOORWAARDES
1. Aanvaarbare gebruik: Die gebruik van die skool se rekenaars moet wees ter ondersteuning van onderrig en navorsing, wat ooreenstem met die opvoedkundige doelwitte van die skool. 
2. Onaanvaarbare gebruik: Die oordra, of ontvangs, of stoor van enige materiaal wat enige Suid-Afrikaanse- of skoolregulasie skend, word verbied. Dit sluit die volgende in (maar is nie daartoe beperk nie): Materiaal met kopiereg op, dreigemente, intimidasie, obskure materiaal of materiaal wat deur handelsgeheime beskerm word. Geen gebruik vir kommersiële aktiwiteite, advertering van produkte, of politieke doeleindes, word toegelaat nie. Enige stuur of ontvangs van pornografiese materiaal word uitdruklik verbied en sal die kansellasie van rekenaar- voorregte, asook verdere dissiplinêre aksies, tot gevolg hê. Dieselfde geld vir enige leerder wat hom-/haarself skuldig maak aan kuber-afknouery of kuber-teistering.
3. Voorregte: Die gebruik van rekenaars by die skool en die Internet is ’n voorreg en nie ’n reg nie, en onaanvaarbare gebruik sal lei tot kansellasie van daardie voorregte en toepaslike dissiplinêre stappe, volgens die skool se beleid, sal geneem word.
4. Reëls vir die gebruik van rekenaartoerusting
a. Geen eet- of drinkgoed word in die rekenaarlokaal toegelaat nie. 
b. Geen programmatuur mag op die rekenaars geïnstalleer word, of van rekenaars verwyder word nie. Dit sluit rekenaarspeletjies in wat op geen stadium geïnstalleer of gespeel mag word nie. 
c. Geen rekenaarlêers wat nie aan jou behoort nie, mag uitgevee of verander word nie. 
d. Kopiereg moet ten alle tye gerespekteer word.

e. Jy mag nie enige rekenaar, of randapparatuurtoestel, skuif, oopmaak of verwyder nie. Dit sal as diefstal beskou word. 
f. Leerders moet enige rekenaarprobleme onmiddellik aan hul onderwysers rapporteer. Dit sluit alle apparatuur- en programmatuurprobleme in, asook kwessies met aanteken, wagwoorde en skadelike programmatuur (spyware, virusse, ens.). 
g. Toepaslike gedrag en algemene hoflikheid word ten alle tye van leerders verwag. Geen leerder mag in ’n laboratorium rondhardloop, skree, of raas nie.

h. Gebruikers mag slegs met hul eie gebruikersname en wagwoorde aanteken en mag onder geen omstandighede, om watter rede ook al, ’n ander persoon se gebruikersnaam gebruik of namens ’n ander gebruiker aanteken nie. (Elke leerder is geregtig op ’n gebruikersnaam, selfs al neem hy/sy nie RTT of IT nie.) Leerders mag nie by meer as een rekenaar op ’n slag aanteken nie. Gebruikers mag nie hul wagwoorde aan ander leerders bekendmaak nie. Misbruik van ’n leerder se wagwoord en/of gebruikersnaam sal in ’n ernstige lig beskou word en ’n leerder se voorregte kan om hierdie rede opgeskort word. 
i. Enige persoon wat probeer inbreuk maak op die sekuriteit, sal onmiddellik die voorreg van die gebruik van rekenaarfasiliteite verloor. 
j. Leerders mag nie ontoepaslike webtuistes besoek nie. Dit sluit webtuistes in wat elemente van naaktheid, pornografie, vuil taal, rassisme of geweld bevat, asook enige ander offensiewe webtuistes.
k. Leerders mag nie persoonlike lêers op die C:-aandrywer of enige ander ongemagtigde aandrywer of lêergids oplaai of stoor nie. Die skool se netwerk is vir skoolverwante projekte of skoolwerk gereserveer, en enige ‘privaat’ lêers wat op die netwerk gevind word, (soos bv. speletjies, video-snitte, musiek en grafika-lêers) sal onmiddellik verwyder word. 
l. Leerders mag nie onnodig in die rekenaarlaboratorium ronddrentel nie. Net soos ’n biblioteek, is hierdie ’n plek wat vir ernstige leer en studie gereserveer word en nie ’n plek vir sosialisering wat nie rekenaarverwant is nie. 
m. Geen Internet-geselsies word toegelaat sonder die goedkeuring van die onderwyser in beheer nie.

5. Netwerk-etiket: Daar word van jou verwag om by die algemene reëls van netwerk-etiket te hou. Dit sluit die volgende in (maar is nie hiertoe beperk nie):
a. Wees te alle tye beleefd.
b. Gebruik toepaslike taal en vermy persoonlike opmerkings en opmerkings wat ander se gevoelens seermaak.
c. Moenie jou persoonlike adres of kontakbesonderhede, of die van enige ander leerder of personeellid aan enigiemand op die Internet bekendmaak nie. 
d. Moenie die netwerk op so ’n manier gebruik dat jy die netwerkgebruik van ander gebruikers ontwrig of blokkeer nie. 
e. Alle kommunikasie en inligting wat via die netwerk toeganklik is, moet as die skool of die outeur van die dokument of lêer, se privaat eiendom geag word. 
6. Hoërskool XXXXXXXXXXXXX is nie aanspreeklik vir enige skade, ongerief of verliese, soos die verlies aan data as gevolg van vertragings, geen aflewering of diensonderbrekings, wat as gevolg van jou gebruik van die rekenaars ontstaan het nie. 
7. Sekuriteit: Sekuriteit op enige rekenaarstelsel is hoë prioriteit, veral as baie gebruikers betrokke is. As jy so ’n probleem op die Internet of netwerk identifiseer, moet die skool se rekenaarnetwerkbestuurder asseblief dadelik in kennis gestel word. 
8. Vandalisme: Vandalisme word gedefinieer as enige kwaadwillige poging om die data van ’n ander gebruiker, die plaaslike- of netwerkbedryfstelsel, apparatuur of programmatuur van die rekenaars, die netwerk, of die Internet, skade aan te doen of te vernietig. Dit sluit die oplaai of skep van rekenaarvirusse of enige ander skadelike programmatuur in. Enige persoon wat hom- of haarself hieraan skuldig maak, se rekenaarvoorregte sal weggeneem word. 
9. Duur van die ooreenkoms: Hierdie Kontraktuele Ooreenkoms vir Leerder en Ouer kom in werking met die ondertekening van die kontrak en eindig wanneer die leerder Hoërskool XXXXXXXXXX verlaat. Die ooreenkoms is ’n bindende ooreenkoms vir alle partye. 
KONTRAKTUELE OOREENKOMS VIR LEERDER EN OUER/VOOG VAN 
HOËRSKOOL XXXXXXXX
GEBRUIK VAN REKENAARFASILITEITE EN INTERNETVOORREGTE
Instruksies: Lees asseblief die volgende kontrak en voltooi dit volledig en leesbaar. Die handtekening van ’n ouer of voog word ook vereis. Gee die kontrak terug aan die skool se sekretaresse of jou klasonderwyser. Enige navrae moet aan die netwerkbestuurder gerig word. Hou ’n kopie van die terme en voorwaardes vir jou eie rekorddoeleindes. 
LEERDER
Ek het die voorafgaande brief, terme en voorwaardes gelees. Ek verstaan die terme en voorwaardes en sal dit eerbiedig. Ek verstaan dat die skend van die regulasies oneties is en dat dit ’n strafbare oortreding is. Indien ek die regulasies op enige wyse skend, sal my toegangsvoorregte herroep word, dissiplinêre aksie sal deur die skool geneem word en/of regsaksie kan teen my geneem word. 
LEERDER SE VOLLE NAME:

 (in drukskrif)
LEERDER SE HANDTEKENING:


DATUM:



OUER/VOOG
As ouer/ voog van bogenoemde leerder, het ek die terme en voorwaardes gelees. Ek verstaan dat toegang tot die skool se rekenaarfasiliteite en Internettoegang uitsluitlik vir opvoedkundige doeleindes ontwerp is en dat Hoërskool XXXXXXXXX alle redelike voorsorg getref het om toegang tot kontroversiële materiaal te voorkom. Ek erken egter dat dit onmoontlik is vir Hoërskool XXXXXXXX om toegang tot alle kontroversiële materiaal te beperk en dat Hoërskool XXXXXXXX nie verantwoordelik gehou sal word vir materiaal wat deur my kind op die netwerk of Internet bekom is nie. Ek verstaan ook dat enige oortreding van die regulasies deur my kind, mag lei tot die herroeping van voorregte en tot verdere dissiplinêre en/of regsaksie deur die skool. Ek gee hiermee toestemming dat my kind mag toegang hê tot die skool se netwerk en Internet en sertifiseer dat alle inligting op die vorm korrek is.
OUER/VOOG (VOLLE NAME):

 (in drukskrif): 

HANDTEKENING:


DATUM:



